
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২২ অক্টোবর ১৯৩৫
હૈં শান্তিনিকেতন
কল্যাণীয়েষ্ণু
কিছুকাল থেকে দিলীপের চিঠিপত্র বন্ধ থাকাতে আমি শাস্তিতে আছি । আমি ক্রমশই কাজ সংক্ষেপ করে আনছি— নিতান্ত জরুরি না হোলে চিঠিও প্রায় লিখিনি। আমার একান্ত দরকার অবকাশ— এতদিনকার কৰ্ম্মবহুল জীবনে যে চিত্তবিক্ষেপ ঘটেছে তাকে শাস্ত করে প্রস্তুত হোতে চাই শেষ পরিণামের জন্যে। পূৰ্ব্বকৃত কর্মের ধারাকে একেবারে নিরস্ত করা যায় না, কিন্তু যাতে কুল ছাপিয়ে না ওঠে এমনতরো বাধ বেঁধে দেওয়া যেতে পারে।
যন্ত্রসঙ্গীত শিক্ষকের অভাবে উদ্বিগ্ন ছিলুম। পশু আয়াত [আয়েৎ] আলি তার একটি ছাত্রের কথা লিখেছেন । সেতার এসরাজ বায়। তবলা শেখাতে পারবে— বেতন মাসিক ৭০ টাকা, সম্মতি দিয়ে র্তাকে পত্র লিখেছি। তুমিও তাকে দু লাইন লিখে দিতে পারে। এখানকার দাবী কী সে তিনি দেখে গিয়েছেন সুতরাং তার নিৰ্ব্বাচনের উপর নির্ভর করা চলবে ভেবে আর দ্বিধা করি নি— দ্বিধা ক’রে সময় অতিবাহিত করারও অবসর নেই।
যখন অবকাশ পাবে মাঝে মাঝে এখানে এলে খুসি হব । ইতি ২২ অক্টোবর ১৯৩৫ [ ৫ কাৰ্ত্তিক ১৩৪২ ]

		 এই পাতা শেষ সম্পাদিত হয়েছে ০৯:০৮টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

